
 <<Ազատի և Ապարանի ջրամբարների մեռյալ ծավալների հնարավոր օգտագործելի մասն օգտագործելու  վերաբերյալ>> Հայաստանի Հանրապետության կառավարության որոշման նախագծի վերաբերյալ

	1. ՀՀ արդարադատության նախարարություն 
	04.09.2023թ.   

	
	N/27.0.01/39555-2023 

	[bookmark: _GoBack]«Ազատի և Ապարանի ջրամբարների մեռյալ ծավալներից ոռոգման նպատակով ջրառ իրականացնելու վերաբերյալ» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «Ջրային» բառից առաջ անհրաժեշտ է հանել «ՀՀ» բառերը, ինչպես նաև «Ջրային» բառը փոխարինել «ջրային» բառով, իսկ «Հայաստանի Հանրապետության ջրի ազգային ծրագրի մասին» օրենքի վերնագիրը գրել չակերտներում՝ «Ջրի» բառը փոխարինելով «ջրի» բառով և բացելով «ՀՀ»  հապավումը՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասի կարգավորումը, որի համաձայն՝ նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
	Ընդունվել է ամբողջությամբ: Խմբագրվել է: 

	2. ՀՀ ֆինանսների նախարարություն
	

	
	№ 01/9-1/17702-2023

	1. Նախագծով առաջարկվում է թույլատրել Ազատի ջրամբարի 9.2 մլն մ3 մեռյալ ծավալից 7 մլն մ3 ջրաքանակի և Ապարանի ջրամբարի 10 մլն մ3 մեռյալ ծավալից 4 մլն մ3 ջրաքանակի ջրառի իրականացումը՝ սակավաջրությամբ պայմանավորված ոռոգման ջրի դեֆիցիտը մեղմելու նպատակով: 
Նախագծի տեղեկանք հիմնավորման մեջ նշվում է, որ «Արտաշատ» ջրօգտագործողների ընկերության կողմից ներկայացված ջրապահանջի համաձայն՝ ս. թ. սեպտեմբեր և հոկտեմբեր ամիսներին Արտաշատի ջրանցքի 31 դիտակետում պահանջը կկազմի համապատասխանաբար 14.7 մլն մ3 և 6.5 մլն մ3 (ընդամենը 21.2 մլն մ3): Ազատի ջրամբարում ս.թ սեպտեմբերի 1-ի դրությամբ ակնկալվող լցվածությունը կկազմի շուրջ 12 մլն մ3: Անհրաժեշտություն է առաջացել Ազատի ջրամբարից շուրջ 9 մլն մ3 ջրաքանակի չափով համալրում իրականացնել Արտաշատի ջրանցքին, որից 7 մլն մ3-ը՝ ջրամբարի մեռյալ ծավալից (ընդհանուր մեռյալ ծավալը կազմում է 9.2 մլն մ3), իսկ ջրապահանջի մնացած մասը ապահովել Մխչյանի 2-րդ աստիճանի պոմպակայանով (7.4 մլն մ3) և Հրազդան գետով (4.8 մլն մ3):  
Այս կապակցությամբ հայտնում ենք, որ Մխչյանի 2-րդ աստիճանի պոմպակայանով լրացուցիչ ջրապահանջի ապահովումը ՀՀ պետական բյուջեից կառաջացնի լրացուցիչ միջոցների հատկացման անհրաժեշտություն (էլեկտրաէներգիայի ծախս և այլն): Հետևաբար անհրաժեշտ է տեղեկանք հիմնավորման մեջ հստակեցնել Նախագծի ազդեցությունը ՀՀ պետական բյուջի ծախսերի վրա:
Միևնույն ժամանակ, հաշվի առնելով տեղեկանք հիմնավորման տեղեկատվությունը, առաջարկում ենք Ազատի ջրամբարի մեռյալ ծավալից ջրառի չափ սահմանել 6.2 մլն մ3 (ջրամբարից ջրառի պահանջը՝ 9 մլն մ3, ակնկալվող լցվածությունը՝ 12 մլն մ3– 9.2 մլն մ3 մեռյալ ծավալ= 2.8 մլն մ3 թույլատրելի ջրառ, 9 մլն մ3 -2.8 մլն մ3= 6.2 մլն մ3):
	Ընդունվել է մասնակի:
Պարզաբանում՝ Մխչյանի պոմպակայանի հավելյալ ծախսը արդեն նախատեսված է <<Արարատյան, Հրազդանի և Ախուրյանի ջրավազանային կառավարման տարածքներում 2023 թվականի սակավաջրության ազդեցությունը մեղմելու համար հրատապ աշխատանքները հաստատելու մասին>> ՀՀ կառավարության 29.06.2023թ. N 1072-Ա որոշմամբ: 
Ազատի ջրամբարի  ակնկալվող լցվածությունը շուրջ 12 մլն մ3 է, որից կիրականացվի ջրառ՝ 7 մլն մ3՝ դոտացիա Արտաշատի ջրանցին:




	1. Նախագծին կից ներկայացված «Ջրառ» ՓԲԸ-ի գրությամբ նշվում է, որ բացի ջրապահանջարկի ծածկումից, Ազատի ջրամբարի ջրի հորիզոնի իջեցումն անհրաժեշտ է ջրամբարի հատակային ջրթողի ստորջրյա ջրընդունիչի կառուցվածքի վերականգնման և վերազինման նախագծի ճշգտման և նախահաշվի վերահաշվարկման համար, որը նախատեսվում է իրականացնել 2023թ-ին: Սակայն նախագծի տեղեկանք հիմնավորման մեջ անդրադարձ չի կատարվում դրանց՝ արդյոք իրականացվելու են այդ աշխատանքները և ինչ միջոցների հաշվին:
Հարկ ենք համարում նշել, որ Ազատի ջրամբարի հատակային ջրթողի ստորջրյա ջրընդունիչի կառուցվածքի վերականգնման աշխատանքներն ընդգրկված չեն ՀՀ կառավարության 06.04.2023թ-ի N 484-Ն որոշմամբ հաստատված «Աջակցություն ոռոգման համակարգի արդիականացմանը» ծրագրի «Աջակցություն ոռոգման համակարգերի հիմնանորոգմանը» միջո¬ցառման արտաբյուջետային հաշվի 2023 թվականի միջոցների ծախսման նախահաշվի օբյեկտների ցանկում:  
	Ընդունվել է:
Պարզաբանում՝ Նախագծին կից տեղեկանքը ճշգրտվել է. Ազատի ջրամբարի հատակային ջրթողի ստորջրյա ջրընդունիչի կառուցվածքի վերականգնման աշխատանքների համար անհրաժեշտ ուսումնասիրություններ նախատեսված չեն: 

	3.	Առաջարկում ենք տեղեկանք հիմնավորման մեջ լրացնել Ապարանի ջրամբարից ջրառի անհրաժեշտության հիմնավորումները (ՋՕԸ-երի պահանջի ապահովման վերաբերյալ տեղեկատվությունը): 
	Ընդունվել է:
Պարզաբանում՝ Նախագծին կցվել է ճշգրտված տեղեկանք, որում ներառված են Ապարանի ջրամբարից ջրառի անհրաժեշտության հիմնավորումները: Այն պայմանավորված է Քասախի ոռոգման համակարգին շուրջ 4 մլն մ3 ծավալով ջրալրում ապահովելու անհրաժեշտությամբ:

	3. ՀՀ շրջակա միջավայրի նախարարություն
	

	
	№ 1/14.2/12728

	1. վերնագիրը չի համապատասխանում «ՀՀ ջրի ազգային ծրագրի մասին» օրենքի (այսուհետ՝ օրենք) 7-րդ հոդվածի լիազորող նորմերի պահանջներին, քանի որ համաձայն նշված հոդվածի՝ ջրամբարների մեռյալ ծավալի հնարավոր օգտագործելի մասն է օգտագործման ենթակա, հաշվի առնելով վերոնշյալը առաջարկում եմ Նախագծի վերնագիրը շարադրել հետևյալ խմբագրությամբ՝ համապատասխան փոփոխություններ կատարելով Նախագծի 1-ին և 2-րդ կետերում.
«ԱԶԱՏԻ ԵՎ ԱՊԱՐԱՆԻ ՋՐԱՄԲԱՐՆԵՐԻ ՄԵՌՅԱԼ ԾԱՎԱԼՆԵՐԻ ՀՆԱՐԱՎՈՐ ՕԳՏԱԳՈՐԾԵԼԻ ՄԱՍՆ ՕԳՏԱԳՈՐԾԵԼՈՒ ՄԱՍԻՆ»,
	Ընդունվել է:
Խմբագրվել է:  

	1. 1-ին կետում «Թույլատրել» բառից հետո լրացնել ««Ջրառ» փակ բաժնետիրական ընկերությանը» բառերով՝ նկատի ունենալով նախագծի փաթեթին կցված «Ջրառ» ՓԲԸ-ի գրությունը և տեղեկանքը,
	Ընդունվել է: 
Խմբագրվել է:

	3. 2-րդ կետով առաջարկվում է օգտագործել Ապարանի ջրամբարի մեռյալ ծավալի օգտագործելի մասը, սակայն հիմնավորված չէ ջրապահանջարկը, «Ջրառ» ՓԲԸ-ի գրությունը միայն Ազատի ջրամբարի մասով է։ Առաջարկում եմ փաթեթին կից ներկայացնել նաև Ապարանի ջրամբարի ջրապահանջարկը հիմնավորող հաշվարկները, իսկ Ազատի ջրամբարի համար՝ թարմացված հաշվարկներ, քանի որ կից ներկայացված է 2022 թվականի տեղեկանք,
	Ընդունվել է: 
Պարզաբանում՝ Նախագծին կցվել է ճշգրտված տեղեկանք, որում ներառված են Ազատի և Ապարանի ջրամբարներից ջրառի անհրաժեշտության հիմնավորումները:


	4. 1-ին և 2-րդ կետերով ներկայացված պահանջվող ջրառի ծավալները վերանայման անհրաժեշտություն ունեն, քանի որ հիմնավորմամբ ներկայացված է որ, 2023 թվականի սեպտեմբեր և հոկտեմբեր ամիսներին Արտաշատի ջրանցքի 31 դիտակետում պահանջը կկազմի համապատասխանաբար 14.7 մլն մ3 և 6.5 մլն մ3 (ընդամենը 21.2 մլն մ3), և Ազատի ջրամբարում ս.թ սեպտեմբերի 1-ի դրությամբ ակնկալվող լցվածությունը շուրջ 12 մլն մ3 է, մինչդեռ 2023 թվականի սեպտեմբերի 1-ի դրությամբ Ազատի ջրամբարի ջրալցվածությունը կազմել է 15.5 մլն մ3, որը ներկայացված հաշվարկային ակնկալվող ցուցանիշից ավել է 3.5 մլն մ3-ով, իսկ ներկայացված ջրապահանջի 21.2 մլն մ3 մեծությունը սեպտեմբեր և հոկտեմբեր ամիսներին տարբերվում է «Ջրառ» ՓԲԸ-ի կողմից ներկայացված տեղեկանքում նշված 18.0 մլն մ3 ցուցանիշից։ Ապարանի ջրամբարի սեպտեմբերի 1-ի դրությամբ ջրալցվածությունը փաստացի կազմել է 10.7 մլն մ3՝ հիմնավորմամբ ներկայացված ակնկալվող 11.5 մլն մ3-ի փոխարեն։
Արարատյան դաշտում սակավաջրությունը մեղմելու նպատակով  ընդունվել է 2023 թվականի հուլիսի 12-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» ՀՕ-254-Ն օրենք, որով սահմանվել է Սևանա լճից օրենքով սահմանված չափաքանակից  (մինչև 170 մլն մ3) ավել լրացուցիչ 70 մլն մ3 ջրառի իրականացում՝ հիմնվելով անհրաժեշտ ջրապահանջարկի հաշվարկների վրա։ Այդ հաշվարկներում ներառված չեն եղել Ազատի և Ապարանի ջրամբարների մեռյալ ծավալները։ Ուստի հիմնավորման կարիք ունի ջրամբարների մեռյալ ծավալների հաշվին լրացուցիչ ջրառի իրականացման անհրաժեշտությունը։
Հաշվի առնելով, որ Մխչյան և Ռանչպար պոմպակայանները հանդիսանում են հիմնական դոտացիոն ջրաղբյուրներ, մեկ անգամ ևս հայտնում եմ, որ դրանք մինչև ոռոգման սեզոնի ավարտը պետք է աշխատեն իրենց դրվածքային ամբողջ հզորությունների չափով: Վերոնշյալ պոմպակայանների ջրաղբյուրները կոլեկտորադրենաժային ջրեր են, որոնք ամբողջ տարին անսպառ քանակությամբ հոսում են հանրապետությունից դուրս:
Նախագծին կից «Ջրառ» ՓԲԸ-ի կողմից ներկայացված տեղեկատվության համաձայն՝ Ազատի ջրամբարում ջրի հորիզոնի իջեցումն անհրաժեշտ է նաև ջրամբարի հատակային ջրթողի ստորջրյա ջրընդունիչի կառուցվածքի նախագծա-նախահաշվային աշխատանքների (նախագծի ճշտում և նախահաշվի վերահաշվարկ) վերակազմման համար, ինչի վերաբերյալ հայտնում եմ, որ Կառավարության 2019 թվականի հոկտեմբերի 31-ի N 1488-Ա և 2022 թվականի սեպտեմբերի 16-ի N 1426-Ա որոշումների համաձայն՝ արդեն իսկ նախատեսված էր Ազատի ջրամբարի մեռյալ ծավալի հորիզոնը իջեցնել մինչև ջրամբարի մեռյալ ծավալի հնարավոր օգտագործելի մասի 993 մ նիշը՝ հատակային ջրթողի ջրառման հանգույցի տեխնիկական վիճակը զննելու և գնահատելու, հատակային ջրթողի ջրառման հանգույցի տեխնիկական վիճակն ուսումնասիրելու նպատակով։ Այս դեպքում անհասկանալի է մի քանի տարի անընդմեջ հատակային ջրթողի ջրառման հանգույցի տեխնիկական վիճակի զննում, գնահատում իրականացնելուց հետո կրկին նախագծա-նախահաշվային աշխատանքների վերակազմումը, առավել ևս, եթե «Ջրառ» ՓԲԸ-ի 2023 թվականի աշխատանքային ծրագրով նախատեսված է կառուցվածքի վերականգնման աշխատանքներ։
Միաժամանակ, հայտնում եմ, որ Ազատի և Ապարանի ջրամբարների ջրային ռեսուրսների, լցվածության վերականգնողական հատկությունների մասով մեռյալ ծավալի հաճախակի փոփոխումը կարող է անդառնալի բնապահպանական հետևանքներ ունենալ, ինչն անթույլատրելի է։
	Չի ընդունվել:
Պարզաբանում՝ Նախագծին կցվել է ճշգրտված տեղեկանք, որում ներառված են Ազատի և Ապարանի ջրամբարներից ջրառի անհրաժեշտության հիմնավորումները:














Մխչյան և Ռանչպար պոմպակայաններն արդեն իսկ շահագործվում են իրենց հնարավոր առավելագույն ինտենսիվությամբ՝ հաշվի առնելով պոմպակայանների տեխնիկական վիճակը:
Պարզաբանում՝ Նախագծին կից տեղեկանքը ճշգրտվել է. Ազատի ջրամբարի հատակային ջրթողի ստորջրյա ջրընդունիչի կառուցվածքի վերականգնման աշխատանքների համար անհրաժեշտ ուսումնասիրություններ նախատեսված չեն:

	4. ՀՀ էկոնոմիկայի նախարարություն
	

	
	

	«Ազատի և Ապարանի ջրամբարների մեռյալ ծավալներից ոռոգման նպատակով ջրառ իրականացնելու վերաբերյալ» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան: 
	




